
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

sharoitlarni va ularni buzganlik uchun javobgarlikning muqarrarligini ta’minlash;
nogironligi bo‘lgan shaxslarga tibbiy-ijtimoiy yordam ko‘rsatish darajasi va sifatini
oshirish; nogironligi bo‘lgan shaxslarning jamiyat ijtimoiy-iqtisodiy hayotiga jalb
qilinishi va faol ishtirokini ta’minlovchi inklyuziv ta’lim va ishga joylashtirish
tizimini takomillashtirish lozim.

Аннотация. Мақолада чорвачиликка ихтисослашган хўжаликлар ва уларга хизмат
кўрсатувчи субъектлар ўртасида қишлоқ хўжалиги кооперативларини ташкил этишнинг
зарурати ҳамда уларнинг мамлакат иқтисодиётидаги аҳамияти ёритилган.

Калит сўзлар: қишлоқ хўжалиги кооперативлар, фермер хўжалиги, рақобат,
иқтисодий самарадорлик, қайта ишлаш, хизмат кўрсатиш, сотиш.

Аннотация. В статье подчеркивается необходимость создания
сельскохозяйственных кооперативов между хозяйствами специализирующимися на
животноводстве, и обслуживающими их структурами, а также их значение в экономике
страны.

Ключевые слова: сельскохозяйственные кооперативы, фермерство, конкуренция,
экономическая эффективность, переработка, обслуживание, сбыт.

Abstract. The article emphasizes the need to establish agricultural cooperatives between
farms specializing in animal husbandry and their service entities, as well as their importance in
the country's economy.

Key words: agricultural cooperatives, farming, competition, economic efficiency,
processing, service, sales.

Кириш
Республика чорвачилиги соҳасида қишлоқ хўжалиги кооперативларини

ташкил этиш долзарб вазифа ҳисобланади. Ушбу кооперативлар деҳқон ва
фермер хўжаликларининг озуқага бўлган талабини қондириш, улар
томонидан етиштирилган чорвачилик маҳсулотларларини йиғиш, қайта
ишлаш, сотишни йўлга қўйиш орқали тармоқда қўшилган қийматни яратиш,
чорвачилик хўжаликларига сифатли сервис хизматини ташкил этиш ҳамда
чорвачилик маҳсулотларини экспорт қилиш орқали аҳолининг чорвачилик
соҳасидан даромадларини ошириш муаммоларини ҳал этади.

Ривожланган мамлакатлар тажрибалари таҳлил қилинганда мамлакатда
қўшилган қийматни яратишда, замонавий техника ва технологияларни ишлаб
чиқаришга жалб қилишда, қишлоқ хўжалиги илми ривожланишида, қишлоқ
хўжалиги корхоналари, қайта ишлаш корхоналари ҳамда хизмат кўрсатиш
корхоналарининг ривожланишида кооперативларнинг аҳамияти катта
эканлигини кўришимиз мумкин.

Асосий матн. Кооперация деганда мавжуд ишлаб чиқариш мулклари ва
молиявий ресурслари, мустақиллиги ва ташаббускорлиги асосида иқтисодий
фаолиятнинг у ёки бу соҳасида умумий ишлаб чиқариш мақсадларига
эришиш учун ихтиёрий бирлашадиган корхона ёки ишлаб чиқариш бўлинма,
ходимларининг маълум қисмининг ташкилий шакли тушунилади. Қишлоқ
хўжалигида кооперациянинг зарурлиги, аввало бир бутун ижтимоиий ишлаб
чиқаришга бевосита мустақил қўшила олмайдиган алоҳида деҳқон, деҳқон ва
фермер хўжаликлари ва бошқалар каби - майда қишлоқ хўжалик товар ишлаб
чиқарувчиларининг мавжудлигига бевосита боғлиқ.

Кооперативлар давлат корхоналаридан фарқ қилиб, биринчидан, бутун
жамиятнинг эмас, биринчи навбатда ўз аъзоларининг иқтисодий
эҳтиёжларини қондиришга ёрдам беради. Иккинчидан, шунинг учун
кооператив аъзолари, кооперативга бирлашмаган шахсларга нисбатан анча
қулай ижтимоий-иқтисодий шароитларга эга бўлади.

Қишлоқ хўжалигида кооперация муносабатларига асосланган турли
йўналишдаги кооперативлар ташкил қилиниши қишлоқда фермер ва деҳқон
хўжаликлари даромадининг юқори бўлишини таъминлайди. Шунинг учун
маҳсулот етиштиришдан - истеъмолчига етказиб беришгача бўғинда деҳқон
ва фермер хўжаликларини ихтиёрий равишда кооперативларга бирлаштириш
бугунги кунда долзарб муаммо ҳисобланади.

Бирлашган Миллатлар Ташкилотининг Бош Ассамблеяси 2012 йилни
Халқаро кооперативлар йили деб эълон қилди, бунда кооперативларнинг
ижтимоий, иқтисодий ривожланишдаги ўрни аҳамияти алоҳида таъкидланди.

Алоҳида аҳамиятли томони шундаки, 1991 йил 14 июнда қабул қилинган
“Кооперация тўғрисида”ги Ўзбекистон Республикаси Қонуни, "Ўзбекистон
Республикасидаги корхоналар тўғрисида"ги Қонун ва Ўзбекистон
Республикасининг бошқа қонунлари билан бир қаторда кооперация
фаолиятининг ўзига хос жиҳатларини белгилайди. У юридик ва жисмоний
шахсларга кооперативга ихтиёрий равишда кириш ва ундан эркин чиқиш,
кооперативни бошқаришда иштирок этиш ҳуқуқини, кооперативларни
мулкчиликнинг барча шаклларидаги корхоналар билан тенг ҳуқуқлилик
асосида ривожлантириш, жамоа бўлиб хўжалик юритиш мустақиллигини
ҳамда уставда белгиланган вазифаларни бажариш юзасидан қарорлар қабул
қилишда кооперативнинг мустақиллигини кафолатлайди.

Ўзингизга маълумки, қишлоқ хўжалиги ишлаб чиқаришида табиий
омилларнинг таъсири катталиги, ишлаб чиқариш воситалари сифатида тирик
организмлар қатнашиши, ишлаб чиқариш жуда катта майдонларда олиб
борилиши, қишлоқ хўжалиги маҳсулотларининг кўп турларининг сақлаш
муддатларининг камлиги, кўп меҳнат талаб этиши ва бошқа бир қатор ўзига
хос хусусиятлари ҳисобга олган ҳолда қишлоқ хўжалиги корхоналарини
кооперативларга бирлаштириш зарурлигини келтириб чиқаради.

Қишлоқ хўжалигида кооперация муносабатларини ривожлантиришнинг
бир қатор афзал жиҳатлари мавжуд, булар: табиий офатларга ёки хавф-
хатарларга биргаликда курашиши, маҳсулотни қайта ишлаш, сотиш ва
хизмат кўрсатиш корхоналарини ҳамкорликда ташкил этиш ва фойдаланиш,
ишлаб чиқариш ресурсларидан самарали фойдаланиш, қишлоқ хўжалиги
корхоналари рақобатбардошлигини ошириш, замонавий технологияларни
амалиётга жорий этиш ва фойдаланиш, қишлоқ хўжалиги корхоналарининг
молиявий, иқтисодий ва моддий-техника таъминотини, ишлаб чиқариш
барқарорлигини таъминлаши, сервис хизмат кўрсатиш, тижорат кредитидан
фойдаланишдаги қулайликлар, кооперативларга аъзо хўжаликларни хўжалик
фаолиятини мувофиқлаштириш ва режалаштириш, ахборот алмашиш, ишчи

кучи малакасининг даражасини ошириш ҳамда якуний маҳсулот сифатининг
яхшиланишига олиб келади.

Қишлоқ хўжалиги кооперативларини давлат томонидан тартибга
солишда қуйидаги йўналишларда амалга ошириш зарур қишлоқ хўжалиги
маҳсулотлари бозорини ташкил қилиш ва ривожлантириш, молиялаштириш,
имтиёзли кредитлаш, қишлоқ хўжалиги кооперативлари аъзоларини
суғурталаш ва солиққа тортиш, қишлоқнинг ижтимоий-иқтисодий соҳасини
ва қишлоқ хўжалиги фанини ривожлантириш.

Қишлоқ хўжалиги кооперативларини ривожлантириш учун уларнинг
қонуний асосларини такомиллаштириш, кооперативлар самарали фаолияти
учун иқтисодий ва ташкилий шароитларни яратиш, технологик хизмат
кўрсатиш ва ишлаб чиқариш, техника билан таъминлаш
инфратузилмаларини ташкил этиш, кооперативларни қўллашда молия-
кредитлаш механизмини такомиллаштириш, ахборот-маслаҳат ва кадрлар
билан таъминлаш тизимини ривожлантириш зарур.

2024 йил 8 ноябрда Ўзбекистон Республикасининг “Қишлоқ хўжалиги
кооперативи тўғрисида” ги қонунининг қабул қилиниши мамлакатимиз
қишлоқ хўжалиги тармоғида кооперация муносабатларининг ривожланишида
муҳим аҳамият касб этади.

Қишлоқ хўжалиги кооперативларининг асосий мақсади ишлаб чиқариш
самарадорлигини ошириш, харажатларни камайтириш ҳамда кооператив
аъзоларининг даромадларини ошириш учун ресурслар ва саъй-ҳаракатларини
бирлаштиришдан иборат.

Қонунда таъкидланишича, Қишлоқ хўжалиги кооперативлари қишлоқ
хўжалиги соҳасида хизматлар кўрсатиш билан бир қаторда қишлоқ хўжалиги
маҳсулотларини етиштириш, сақлаш, қайта ишлаш ва реализация қилиш,
шунингдек қонунда тақиқланмаган бошқа фаолият турлари билан
шуғулланиш ҳуқуқига эга

Қонуннинг 8-бобида Қишлоқ хўжалиги кооперативлари фаолиятини
давлат томонидан қўллаб-қувватлашдаги асосий вазифалари:

Давлат республика ижро этувчи ҳокимият органлари, маҳаллий давлат
ҳокимияти органлари ва қишлоқ хўжалиги тармоқлари учун масъул бўлган
жамоат бирлашмалари орқали кооперативларга тааллуқли бўлган қуйидаги
вазифаларни бажаради:

аграр-иқтисодий сиёсат ёрдамида кооперативлар фаолияти учун қулай
муҳитни таъминлаш;

кооперативларнинг самарали фаолияти ва ривожланиши учун амалий
чоралар кўриш ва қулай шарт-шароитлар яратиш;

кооперативлар фаолиятини рағбатлантирувчи ва қўллаб-қувватловчи
мақсадли дастурларни ишлаб чиқиш;

давлат томонидан қишлоқ хўжалиги корхоналарига берилаётган
имтиёзлардан тўлиқ фойдаланиш имкониятини яратиш;

банк кредитларидан ва бошқа молиявий ресурслардан фойдаланишда
кооперативларга кўмаклашиш;

кооперативларни иқтисодий, социал, ҳудудий ва ижтимоий жиҳатдан
ривожлантириш учун уларнинг нисбий афзалликларини ҳисобга оладиган
ҳамда кооператив аъзосининг кооперативнинг йиллик соф фойдасидан ушлаб
қолинган даромадларига қайта солиқ солишнинг олдини оладиган солиқ
тўғрисидаги қонунчилик нормаларини амалга ошириш;

кооперативларнинг ривожланишини қўллаб-қувватлаш учун тегишли
миллий ва халқаро давлат ташкилотлари ҳамда хусусий ташкилотлар билан
ҳамкорлик қилиш;

кооперативларни кооперативлар ассоциациясига бирлаштиришга
кўмаклашиш;

кооперативлар фаолиятини таъминлаш билан боғлиқ бошқа вазифаларни
ушбу Қонунга ва бошқа қонунчилик ҳужжатларига мувофиқ бажариш.

Қишлоқ хўжалиги кооперативларининг афзалликлари:
Қишлоқ хўжалиги корхоналарига:
1. Корхонанинг ишлаб чиқариш ресурсларига бўлган талабини тўлиқ

таъминлаш;
2. Корхона томонидан ишлаб чиқарилган маҳсулотларни йиғиш, сотиш

ва экспорт қилишда;
3. Корхоналарга сервис хизмати кўрсатиш турларининг кўпайиши ва

сифатининг яхшиланиши;
4. Мавжуд ишлаб чиқариш ресурслардан самарали фойдаланиш;
5. Замонавий техника ва технологияларни ишлаб чиқаришга жорий этиш;
6. Давлат томонидан бериладиган имтиёзлардан фойдаланиш;
7. Корхонада валюта тушумининг ортиши;
8. Корхонанинг иқтисодий самарадорлигининг ортиши.
Қайта ишлаш корхоналарига:
1. Корхонанинг ишлаб чиқариш қувватидан тўлиқ фойдаланиш;
2. Корхонада ишлаб чиқарилган маҳсулотни сотиш ва экспорт қилиш;
3. Корхонада хом-ашёга бўлган талабни тўлиқ таъминлаш;
4. Корхонада замонавий техника ва технологиялардан фойдаланиш;
5. Корхонада валюта тушумининг ортиши;
6. Корхонанинг иқтисодий самарадорлигининг ортиши.
Сервис хизмати кўрсатиш корхоналарига:

1. Сервис хизмати турларининг ортиши;
2. Сервис хизмати кўрсатиш сифатининг яхшиланиши;
3. Сервис хизмати кўрсатишда замонавий техника ва технологиялардан

фойдаланиш;
4. Корхонанинг иқтисодий самарадорлигининг ортиши.
Қишлоқ хўжалиги кооперативларига чорвачиликка ихтисослашган

деҳқон ва фермер хўжаликлари, масъулияти чекланган жамиятлар, қишлоқ
хўжалиги соҳаларидаги кластерлар, қишлоқ хўжалиги маҳсулотларини қайта
ишлаш корхоналари, омухта ем ва чорва озуқалари сотиш дўконлари, омухта
ем ишлаб чиқариш корхоналари, чорва маҳсулотларини тайёрлов ва сотиш
корхоналари, сервис хизмати кўрсатиш корхоналари, ресторан, кафелар,
худудий деҳқон бозорлари, болалар боғчалари, мактаб ва касалхоналар,
илмий тадқиқот институтлари ва илмий марказлар, хорижий корхона ва
ташкилотлар аъзо бўлишлари мумкин.

Қишлоқ хўжалиги кооперативлари жойларда озуқа ва ем-хашак сотиб
олиш ва сотиш дўконларини, чорвачилик маҳсулотлари қайта ишлаш
корхоналарини, чорвачилик соҳасига сервис хизмати кўрсатишни, ахборот-
консалтинг хизмати кўрсатиш марказларини, қишлоқ хўжалиги
маҳсулотларини тайёрлаш ва сотиш пунктларини, аҳолига маиший хизмат
кўрсатиш пунктларини ташкил этишлари ва қонунда таъқиқланмаган
фаолият турлари билан шуғулланиши мумкин.

Ушбу кооперативлар фаолиятларини самарали ташкил этиш учун илмий
тадқиқот институтлари ва илмий марказлар билан ҳамкорликни йўлга
қўйишлари, ўзларига юқори малакали мутахассисларни жалб этиш учун олий
ўқув юртлари ва қишлоқ хўжалиги техникумлари билан талабаларнинг
малака оширишлари ва кооператив фаолиятига амалий ёрдам кўрсатиш
бўйича ҳамкорликни йўлга қўйиши керак.

Ушбу қишлоқ хўжалиги кооперативларига аъзо бўлган корхона ва
ташкилотларнинг йиллик даромадларидан 1 фоиз миқдорида аъзолик бадали
ҳисобидан кооперативни молиялаштириш мумкин бўлади. Кооператив ўз
фаолиятини йўлга қўйиб олганидан кейин пуллик маслаҳат хизматларини
ташкил этиш ва бошқа тижорат билан шуғулланиш орқали ҳам
молиялаштирилиши мумкин бўлади.

Маълумки, бозор иқтисодиёти шароитида ҳар қандай тармоқ ёки соҳани
ривожлантиришда рақобат қонуни муҳим рол ўйнайди. Рақобат асосан
муайян бир маҳсулот (хизмат) ишлаб чиқаришга ихтисослашган бир нечта
субъектлар ўртасида содир бўлади ва уларнинг фаолият самарадорлигини
оширишга туртки бўлади. Шу нуқтаи назардан, республиканинг барча ҳудуд
ва туманларида кенг қамровли ваколатларга эга фермер, деҳқон ва томорқа

хўжаликлари Кенгашлари (кейинги ўринларда Кенгаш) томонидан ҳам ем-
хашак ва озуқалар билан савдо қиладиган савдо шохобчалари ташкил
қилиниши, фермер ва деҳқон хўжаликларига озуқаларни қайси манбадан
ўзларига қўлай нарх ва шароитларда харид қилишлари учун кенг
имкониятлар яратилган бўлар эди.

Бунинг учун ушбу Кенгаш туман бўлимларига жойлардаги бўш ётган
бино ва иншоатларни ем-хашак сақлайдиган махсус омбор сифатида
фойдаланиш учун, бизнинг фикримизча, нол баҳода бериш мақсадга
мувофиқ. Бу, биринчидан, кўп ҳолларда яроқсиз ва қаровсиз бўлиб қолган
бинолардан фойдаланиш, иккинчидан, фермер, айниқса деҳқон хўжаликлари
учун ҳам масофани, ҳам харажатларни камайтиришга хизмат қилган бўлар
эди. Таъкидланган афзалликларни эътиборга олган ҳолда Кенгаш туман
бўлимларининг чорвачилик маҳсулотлари етиштирувчи субъектларни чорва
озуқалари билан таъминлаш тартиб-қоидаларини ва ушбу жараён
иштирокчилари ўртасидаги ўзаро алоқаларни қуйидаги 1-расмда акс
эттирилган схемада ташкил этиш мақсадга мувофиқ.

Хулоса қилиб айтганда, чорва маҳсулотлари ишлаб чиқарувчи
субъектларни туман Кенгаши ҳамда туман қишлоқ хўжалиги бўлимлари
томонидан рақобат тамойилларига асосланган чорва озуқаси таъминоти
тизимини амалиётга татбиқ этиш, ушбу тизим таркибидаги барча
иштирокчилар учун бир хил қулай шароитлар яратиши билан ҳам муҳим
аҳамиятга эга.

Шу ўринда таъкидлаш жоизки, бу муаммо республикамиз чорвачилик
тармоқларини модернизациялаш нуқтаи назаридан замон талаблари
даражасида ҳали тўлиқ ҳал этилмаган. Шу боисдан ҳам, юқорида қайд этиб
ўтилганидек, чорва молларининг, айниқса гўшт ва сут маҳсулотларининг
асосий қисмини берувчи қорамоллар маҳсулдорлиги ҳаддан ташқари паст
даражада сақланиб қолмоқда. Монографик кузатиш натижаларимизнинг
кўрсатишича, бунинг энг асосий сабабларидан бири айниқса деҳқон
хўжаликлари тасарруфидаги қорамолларни илмий асосланган рационлар
асосида озиқлантириш имкониятларининг чекланганлиги, уларнинг аксарият
қисмида эса умуман йўқлиги ҳисобланади.

Бундан ташқари маълумки, донни қайта ишлаш комбинатлари, озиқ-
овқат саноати ва пахта тозалаш заводлари, умумий овқатланиш ва бошқа
кўплаб шундай муассасалар фаолияти натижасида ҳосил бўладиган турли
озиқ-овқат маҳсулотлари чиқитлари ҳам чорва моллари озуқа базасининг
муҳим таркибий манбаларидан бири бўлиб ҳисобланади.

- бевосита алоқалар
- билвосита алоқалар

1-расм. Қишлоқ хўжалиги кооперативининг ташкилий-таркибий, бошқарув тузилмаси ва ташқи алоқалар
тизимининг намунавий лойиҳаси63

63 Муаллиф томонидан ишлаб чиқилган.

Сервис хизмати кўрсатиш
цехлари

Фермер хўжаликлари

Деҳқон хўжаликлари ва томорқа
ер эгалари

МЧЖ ва ёрдамчи хўжаликлар

Чорвачилик маҳсулотларини
қайта ишлаш цехлари

Омихта ем ишлаб чиқариш
цехлари

Омихта ем ва чорва озуқалари
сотиш дўконлари

Бошқалар

Кооператив аъзолари
Кооперативнинг ташкилий-

таркибий ва бошқарув тузилмаси

Умумий йиғилиш

Кузатув кенгаши

Кооператив бошқаруви раиси

Молия ва иқтисод бўлими

Маркетинг, реклама ва савдо
бўлими

Ишлаб чиқариш, хизмат
кўрсатиш ва режалаштириш

бўлимлари

Кооперативнинг ташқи иқтисодий алоқалар
тизими субъектлари

Қишлоқ хўжалиги маҳсулотларини тайёрлов-
савдо корхоналари

Ҳудудий деҳқон бозорлари ва улгуржи бозорлар

Банклар ва суғурта ташкилотлари

Фермер, деҳқон хўжаликлари ва томорқа ер
эгалари туман кенгашлари

Ресторан, бар, кафе, мактаб, боғча ва
касалхоналар

Олий ўқув юртлари, қишлоқ хўжалиги
техникумлари, илмий тадқиқот институтлари ва

илмий марказлар

Хорижий корхона ва ташкилотлар

Кластерлар, бошқа корхона ва ташкилотлар

